Войтыркостса Арктическӧй сӧвет да Глобальнӧй экология фонд серти Россия Федерациялысь уджсӧ видлалісны Арктика сӧвмӧдӧм кузя госкомиссияса уджалан группалӧн заседаниеын участвуйтысьяс

Госкомиссиялӧн войтыркостса ёртасьӧм серти уджалан группалӧн медводдза заседаниеыс муніс Россия Федерациялӧн суйӧрсайса могъяс министерствоын. Коми Республикасянь сэні участвуйтіс Россия Федерацияса Президент бердын Коми Республикаӧс пыр петкӧдлысь Лилия Опарина.

Сӧвещание восьтігӧн Россия Федерациялӧн суйӧрсайса могъяс министрӧс медводдза вежысь, уджалан группаса юрнуӧдысь Владимир Титов пасйис, мый арктическӧй дінмулӧн содӧ тӧдчанлуныс, артмӧны выль позянлунъяс.  В.Титов сідзжӧ тӧдчӧдіс, мый Россия Федерациялысь Арктическӧй зона социальнӧя да экономика боксянь сӧвмӧдӧм вылӧ войтыркостса ёртасян могъяс решитӧмын Россиялӧн участвуйтӧмыс зэв тӧдчана.
Уджалан группаса участникъяс видлалісны сэтшӧм юалӧмъяс, кыдзи Россия Федерация участвуйтӧ войтыркостса организацияяс уджын, татшӧмъяслӧн кыдзи Арктическӧй сӧвет да Глобальнӧй экология фонд. Федеральнӧй власьт органъясысь представительяс висьталісны сы йылысь, кутшӧм войтыркостса проектъяслы отсӧг вылӧ ӧнія да выль инструментъясӧн позьӧ вӧдитчыны экология боксянь безопасносьтӧн могмӧдан, социальнӧя да экономика боксянь сӧвмӧдан, а сідзжӧ Войвывса вужвойтырлы отсӧг сетан юкӧнын. Дінмуясӧс петкӧдлысьяс кӧсйысисны ёнджыка пырӧдчыны арктическӧй войтыркостса проектъясӧ да уджтасъясӧ.

Россия Федерацияса Президент бердын Коми Республикаӧс пыр петкӧдлысь Лилия Опарина вӧзйис пыртны 2016 во вылӧ Уджалан группалӧн мероприятиеяс планӧ нуӧдны Воркута карын Россия Федерацияса Арктическӧй зона сӧвмӧдӧмын тӧдчана юалӧмъяс серти войтыркостса конференция.

Сӧвещаниелӧн помшуӧмъяс серти примитісны решение – Арктикаын Россиялысь канму интересъяс могмӧдӧм вылӧ колана ногӧн ладмӧдны войтыркостса ёртасьӧмын Россиялысь участвуйтӧмсӧ. 
